Тэзісы да навукова-даследчай работы 
“Нацыянальны псіхатып і яго ўвасабленне ў паэзіі Міхася Башлакова”

 (
І хоць ніхто мяне там не чакае,
І памяць прытупілася ўжо,
Няхай Чарнобылем не зарастае
Ні адзін горад і ні адно сяло.
)Я помню дні маленства залатыя,
Пах бульбы і цяпло начных кастроў..
Мурожнымі сцяжынкамі ляснымі                      
Блукае рэха даўніх тых гадоў
 Чарнобыль…Сёння пра яго ведае ўвесь свет. А ў далёкай старажытнасці гэта была духмяная кветка, якая мела цудадзейную, незвычайную сілу. Нашы прадзеды шукалі яе, каб ратаваць сябе ад хвароб, няшчасцяў, каб даць сабе даўгалецце. І ці ведалі яны, ці думалі, што прыйдзе такая непапраўная бяда, а за ёю смяротныя пакуты, бежанства, анкалагічныя хваробы,          васьмідзесяцікіламетровая мёртвая зона.   А чым вымераць гора людзей, якія вымушаны  былі пакінуць магілы родных, хаты дзяцінства, вёскі, дзе кожны сусед быў братам? Амаль трыццаць гадоў прайшло з таго часу, але нічога не сцерлася з памяці.
Блукаю па родных мясцінах…                    Згадаю… Усё праляцела…     
Як многае не пазнаю…                               Што плакаць? Не вернеш назад…      
І стукаюцца ўспаміны,                               І свеціцца яблыкам спелым      
Бы ў шыбу, у памяць маю…	                      Стары і пакінуты сад…
Гэтыя шчымлівыя і пранікнёныя вершаваныя радкі належаць сучаснаму беларускаму пісьменніку Міхасю Башлакову, які нарадзіўся на Гомельшчыне, непасрэдна ўдзельнічаў у ліквідацыі аварыі на ЧАЭС, зрабіў больш за 2000 паэтычных выступленняў перад жыхарамі забруджаных раёнаў Гомельскай вобласці. Чарнобыль- скразны вобраз і асноўная  тэма зборнікаў Міхася Башлакова “Начны паром”, “Нетры”, “Палын. Чарнобыль”, паэмы”Лілея  на цёмнай вадзе”. Кніга “Нетры” на знакамітым у свеце Міжнародным кніжным кірмашы ў Франкфурце-на-Майне атрымала высокую ацэнку і ўвайшла ў лік ста лепшых кніг свету (Германія, 2005). Кнігі «Нетры» і «Палын. Чарнобыль» узнагароджаны элітным залатым медалем на Міжнародным конкурсе выяўленчых мастацтваў (Бельгія, 2006). Міхась Башлакоў – уладальнік літаратурнай прэміі баяна (Расія, 2004.). Менавіта за гэтыя творы ён стаў лаўрэатам Дзяржаўнай прэміі РБ у 2009 годзе. 
Сёння праблема захавання беларускай мовы, маральных каштоўнасцей напрамую звязваецца з чарнобыльскай бядой. Сляпое занядбанне культуры і гістарычнай самабытнасці, выраканне беларускасці гэтак жа, як і яд Чарнобыля, пагражае прынесці нашаму краю і яго народу дзікую нядужасць, змрочны дзень бяспамяцтва і забыцця. Духоўны Чарнобыль разбурае і нішчыць у чалавеку самае   галоўнае - чалавечнасць. Ды і атамная аварыя здарылася не раптоўна, яна пачалася таксама з трагедыі ў самім беларусе, які перастаў адчуваць сябе на зямлі  гаспадаром, сынам і патрыётам. У паэзіі Міхась Башлакоў не толькі паказвае супярэчлівасці  складанага  для краіны часу, а шукае прычыны крызісных сітуацый і шляхі выхаду з іх. Ён не дае гатовых адказаў, а стараецца  падштурхнуць чытача да прыняцця правільных рашэнняў, захоўваючы пры гэтым чалавечую годнасць.
          З пункту гледжання, псіхалогіі ў характары Міхася Башлакова  караніцца схільнасць да бесканфліктнага  вырашэння жыццёвых праблем, да таго, каб заўсёды была “згода”, гуманнасць, мяккасардэчнасць, хрысціанская міласэрнасць, спачуванне блізкаму і іншым людзям. Праведзенае даследаванне і шматлікія назіранні даюць падставы сцвярджаць, што для паэта характэрны рысы амбівертнага “змешанага” псіхалагічнага тыпу. Міхась Башлакоў ініцыятыўны, сацыяльна актыўны, эмацыянальны, разважлівы і  жыццястойкі. Нацыянальны псіхатып Башлакова - гэта патрыятызм. Любіць родны край, мову, бацькоў, людзей увогуле, без якіх існаванне на Зямлі не мае ніякага сэнсу. 
Прачытаўшы вершы са зборнікаў Міхася Башлакова, я доўга знаходзілася пад вялікім уражаннем і нават пашкадавала, чаму яго творчасць не вывучаецца па  школьнай праграме. Мне захацелася даведацца больш канкрэтна: ці толькі чарнобыльская тэма, праблема чалавека і прыроды прысутнічаюць ў творчасці Міхася Башлакова,  а ці далучаны ён да асэнсавання надзённых  вострых  пытанняў  сучаснага  грамадскага жыцця. 
З першых радкоў яго вершы ўражваюць шчырасцю і прастатой. І невыпадкова гавораць, што амаль кожны яго радок, кожны верш так і хочацца разабраць на цытаты.  Адсюль і тэма маёй даследчай работы: “Нацыянальны псіхатып і яго ўвасабленне ў паэзіі Міхася Башлакова”.	
	Мэта даследавання; разгледзець і прааналізаваць тэматыку і асаблівасці выкарыстання вобразных сродкаў ў зборніку “Віно адзінокіх” М.Башлакова.
	Задачы даследавання:
1.Пазнаёміцца з біяграфіяй і творчасцю паэта.
2.Прааналізаваць і выявіць адметнасці мастацкіх сродкаў у кнізе М.Башлакова “Віно адзінокіх”.
3.Прасачыць, як сродкамі мовы паэт стварае нацыянальны каларыт твораў.
Аб’ект  даследавання: зборнік вершаў М.Башлакова “Віно адзінокіх”.
Прадмет  даследавання: тэматыка і вобразныя сродкі ў зборніку вершаў “Віно адзінокіх”.
Гіпотэза даследавання: разгледзець тэматыку і вобразныя сродкі ў паэзіі Міхася Башлакова і зрабіць неабходныя паралелі, параўнанні, статыстычныя падлікі.
 (
Дарогі Палесся мяне зачаруюць –Спынюся ля вёскі над ціхай ракой.
Завечарую, завечарую,
Як стомлены човен за асакой.
(“Дарогі Палесся”)
)Метады даследавання:вывучэнне навуковай і мастацкай літаратуры, аналіз, сістэматызацыя  матэрыялу.
Сеецца срэбным дажджом	
Рэха грымотных аблокаў,
Вас пачастую віном
Церпкім  віном адзінокіх  
(“Віно адзінокіх”)
З вялікай адказнасцю і патрабавальнасцю адбіраў М.Башлакоў у сваім зборніку ”Віно адзінокіх” лепшае з назапашанага паэтычнага багацця: краявіды родных мясцін,  родную  мову, успаміны дзяцінства, маці, партрэты блізкіх людзей. Нібы вытрыманае гадамі віно, яго паэзія дорыць асалоду не толькі пры прачытанні. Пагэтаму, чытаць яе хочацца павольна, адкладаючы кнігу пасля кожнага верша, каб тонкі смак застаўся на некаторы час. Заплюшч вочы і ўбачыш апетыя М. Башлаковым  “коней на ўскрайку лугоў”, “зжаўцелы ліст на цёплай далоні”, пачуеш першыя ноты спеву шпака за акном на світанні, усміхнешся, гледзячы, як хлапчукі імкнуцца ў неба “з бярозавай арбіты”. Зборнік складаецца з некалькіх раздзелаў, у якія ўваходзяць вершы розных гадоў, што дае магчымасць прасачыць станаўленне паэта. Паступова ў букет яго “віна” закрадаецца нота горычы ад страт блізкіх людзей, “будзе саланець на губах” ад самотнай песні жанчын на ўзлеску, мацнее жаданне адчуць “яблык спелы на далоні” пад срэбны звон Спаса, вярнуцца і паблукаць “па сцяжынках выцвілага лета”. 
   У зборніку  “Віно адзінокіх” паўстае надзвычай эмацыянальны лірычны герой, уважлівы да прыродных нюансаў і настраёвых адценняў: 
З лістападамі, з лістападамі
Завітаю я зноў сюды, 
Дзе ў сцюдзёную студню падаюць, 
Ціха падаюць жалуды. (“З лістападамі...”)
                 Герой, несумненна, носьбіт сялянскага светапогляду: 
Як дзеўкі, травы пераспелі, 
Перастаялі, перамлелі 
На ўлонні ліпеньскіх лугоў. 
Касіць бы іх. 
Няма касцоў. 
На ўсю ваколіцу тры хаты... (“На ўлонні ліпеньскіх лугоў”).
   Калі я чытала вершы Міхася Башлакова, то была прыемна здзіўлена, бо  кожны вершаваны радок насычаны мастацкімі сродкамі:  метафарамі, эпітэтамі, метаніміямі, рытарычнымі пытаннямі і г.д. Вельмі ўдала, трапна выкарыстоўвае паэт метафары. Услухайцеся толькі ў гэтыя радкі:
Жыццё, як хуткі поезд прамільгнула
Калі і як? Паверыць не магу (1, с.17)
З-за лесу высыпалі хаты
На бераг ветлаю гурбой (1.с.11)
За вокнамі гронкі рабіны
Гараць нібы вусны дзяўчыны (1,48)
     Уражваюць і гэтыя  індывідуальна-аўтарскія эпітэы сваёй    непаўторнасцю і  арыгінальнасцю:                                                          
Крочыў хлопец з надрыўнай гармоняй.                                                                  
Як той вулей, сяло гуло (1,с.45)
У душным ліпеньскім вагоне,
Нібы павеяла вясной...
Твае пяшчотныя далоні 
Кранаў я стомленай рукой.(1,с.62)   
	Міхася Башлакова называюць сучасным пісьменнікам, бо ў сваіх вершах ён малюе рэчаіснасць без прыхарошвання, паказвае такой, якая яна ёсць,  каб мы ўсе ўсвядомілі, што без маральных арыенціраў шлях вядзе толькі да ўсенароднага няшчасця і вялікіх пакутаў. Пісьменнік усхваляваны і турбуецца за будучыню нашай нацыі сваімі вершамі.
	І абавязак ёсць у мяне адзін,
	Абараніць людзей ад злых напасцяў,
	І з ворагаў сяброў сабе рабіць,
	І сябру дараваць, калі ён – вораг.
Пазнаёміўшыся з новым зборнікам “Віно адзінокіх” і  прааналізаваўшы шэраг твораў Міхася Башлакова,   я прыйшла да высновы, што ў  паэта разнастайная тэматыка У кнігу ўвайшлі лепшыя вершы, прысвечаныя Радзіме, маці, каханай, хараству палескіх дарог і беларускіх краявідаў. Ягонай паэзіі прысутна мяккая танальнасць, шчымлівая і задумлівая інтанацыя, меладычнасць, выключная эмацыянальнасць, шчырасць і адкрытасць.
 У мове паэта, як і ў мове мастацкай літаратуры, шырока выкарыстоўваюцца розныя сродкі выразнасці і вобразнасці – эпітэты, метафары, метаніміі, сінекдаха, параўнанні, перыфразы, каламбур , эпіфара, анафара інш.. Мною былі праведзены неабходныя паралелі з творамі другіх аўтараў, зроблены статыстычныя падлікі мастацкіх сродкаў у зборніку “Віно адзінокіх”. Даследаванне пацвердзіла маю гіпотэзу: Міхась Башлакоў мастацкімі сродкамі стварае нацыянальны каларыт твораў. Ён чалавек з гучным  іменем сярод беларускіх літаратараў, які з гонарам праслаўляе сваю Радзіму, а галоўнае сваю родную беларускую мову. Ён піша заўсёды пра тое, што прапусціў праз сваю душу. Дастукацца да сэрца кожнага становіцца яго сутнасцю. М.Башлакоў – гэта паэт, творы якога павінны быць пачутымі, гэта паэт, які заслужыў любоў чытачоў, паэт, чые творы будуць сапраўднай спадчынай ў беларускай літаратуры.
Творчасць  паэта маладаследаваная. Практычная значнасць работы бясспрэчная. 
 (
Ну што ж, ляці...
)
 (
I
)

 (
1
)
 (
34
)
Чытаю кнігі Бальшакова
Чытаю Нетры і Палын
І так кранае яго слова,
Бо ён Палесся верны сын.
Ён добры сябра і дарадчык,                                                                                                                                                  Таму з ім побач як-ніяк                                                                                                                                           Андрэй Цяўлоўскі – перакладчык,
Міхась Барздыка – цуд-мастак...

Усѐ ў жыцці невыпадкова,
І нават гэтыя радкі.
Чытайце кнігі Башлакова –  
Паэта з Божае рукі!





Спадзяюся, што  ў кнізе “Віно адзінокіх”  кожны   знойдзе  для сябе пранізлівы  радок, які захочацца запомніць.

	



